К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
“Коми Республикаса канму уджтасъяс йылысь”                                      Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаса канму уджтасъяс йылысь” Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмӧ вежсьӧмъяс содтӧд серти (водзӧ – Вежсьӧмъяс).
2. Тайӧ шуӧмыс вынсялӧ сійӧс примитан лунсянь, Вежсьӧмъяслӧн 1 пункт кындзи, мый вынсялӧ 2021 во тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса удж, уджӧн могмӧдан 
да социальнӧя доръян министр                                                           И. Семяшкин
Сыктывкар 
2020 вося косму тӧлысь 8 лун
157 №
Коми Республикаса Веськӧдлан котырлӧн
2020 во косму тӧлысь 8 лунся 157 №-а шуӧм дорӧ
СОДТӦД
“Коми Республикаса канму уджтасъяс йылысь” 
Коми Республикаса Веськӧдлан котырлӧн 2011 во лӧддза-номъя тӧлысь 
30 лунся 288 №-а шуӧмӧ пыртӧм 
ВЕЖСЬӦМЪЯС
“Коми Республикаса канму уджтасъяс йылысь” Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмын:
Коми Республикаса канму уджтасъяс дасьтан, збыльмӧдан да налысь  окталунсӧ донъялан пӧрадокын, мый вынсьӧдӧма шуӧмӧн (содтӧд), (водзӧ – Пӧрадок):
1) 8 пунктын:
а) “н” пунктулын “(таблицаӧн).” кывъяс вежны “(таблицаӧн);” кывъясӧн; 
б) содтыны татшӧм сюрӧса “о” пунктув:
“о) юридическӧй кывкутысьяслы (канму (муниципальнӧй) учреждениеяслы субсидияяс кындзи), асшӧр уджалысьяслы, а сідзжӧ торъя йӧзлы – вузӧс, уджъяс, услугаяс вӧчысьяслы, абу коммерческӧй организацияяслы, кодъяс оз лоны казённӧй учреждениеясӧн, субсидияяс (субсидияясӧн грантъяс) сетан да найӧс юклан правилӧяс (пӧрадокъяс), кык  да унджык канму уджтасӧн урчитӧм субсидияяс (субсидияясӧн грантъяс) сетан да найӧс юклан правилӧяс (пӧрадокъяс) кындзи.”; 
2) 9 пунктса “п” пунктулын “петкӧдласъяссӧ (индикаторъяссӧ)” кывъяс вежны “торъя мога индикаторъяссӧ да петкӧдласъяссӧ” кывъясӧн;
3) 11 пунктын:
а) медводдза абзац гижны тадзи:
“11. Колӧ, медым канму уджтасса торъя мога индикаторъясыс да петкӧдласъясыс лыд боксянь петкӧдлісны шӧр мероприятие да (либӧ) мероприятие збыльмӧдан бӧртасӧдз воӧдчӧмсӧ, канму уджтасса шӧр могъяс решитӧмсӧ да медшӧр могъясӧдз воӧдчӧмсӧ, а сідзжӧ:”;
б)  “г” пунктув гижны тадзи:
“г) веськыда йитчӧма шӧр могъяс решитӧмкӧд, канму уджтасса шӧр мероприятиеяс да (либӧ) мероприятиеяс збыльмӧдӧмкӧд;”;
4) 112 пунктын “торъя мога петкӧдласъяссӧ (индикаторъяссӧ)” кывъяс вежны “торъя мога индикаторъяссӧ да петкӧдласъяссӧ” кывъясӧн;
5) 14 пунктса “а” пунктулын “торъя мога петкӧдласъяс да индикаторъяс” кывъяс вежны “торъя мога индикаторъяс да петкӧдласъяс” кывъясӧн;
6) содтыны татшӧм сюрӧса 213 пункт:
“213. Кывкутӧмӧн збыльмӧдысь бӧръя сӧгласуйтӧмсӧ босьтан лунсянь 3 уджалан лун чӧжӧн, кутшӧмӧс босьтӧма Коми Республикаса Веськӧдлан котырлӧн Уджаланартӧн урчитӧм пӧрадокын, мый вынсьӧдӧма Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧн (1 №-а содтӧд), ыстӧ канму уджтас вынсьӧдӧм йылысь нормативнӧй инӧда акт баласӧ тайӧ Пӧрадоклӧн 81 да 9 пунктъясын индӧм материалъясӧн Коми Республикаса видзӧдан-арталан палатаӧ сы могысь, медым нуӧдны сьӧм овмӧс да экономика боксянь экспертиза.
Кывкутӧмӧн збыльмӧдысь ыстӧ Коми Республикаса видзӧдан-арталан палаталысь заключениесӧ видлалан бӧртасъяс йылысь юӧрсӧ пасйӧдъяс  видлалан таблицаӧн (канму уджтасӧ лӧсялана вӧзйӧмъяс пыртӧм серти вӧзйӧмъяссӧ да найӧс видлалан бӧртасъяссӧ петкӧдлӧмӧн) Коми Республикаса видзӧдан-арталан палатаӧ,  Коми Республикаса экономика министерствоӧ да Коми Республикаса сьӧм овмӧс министерствоӧ  Коми Республикаса видзӧдан-арталан палаталысь заключениесӧ босьтан лунсянь 15 уджалан лун чӧжӧн.
Кывкутӧмӧн збыльмӧдысь Коми Республикаса видзӧдан-арталан палаталысь заключениесӧ видлалан бӧртасъяс йылысь юӧрсӧ тайӧ пунктса мӧд абзацын индӧм органъясӧ ыстан лунсянь 20 уджалан лун чӧжӧн, бурмӧдӧ Коми Республикаса видзӧдан-арталан палаталысь заключениесӧ видлалан бӧртасъяс серти канму уджтас вынсьӧдӧм йылысь (канму уджтасӧ вежсьӧмъяс пыртӧм йылысь) нормативнӧй инӧда акт баласӧ.”;
7) 28 пунктса медводдза абзацын “мукӧд ӧшмӧсысь рӧскод йылысь     юӧрсӧ индӧмӧн,” кывъяс бӧрын содтыны “торъя мога индикаторъяслӧн да петкӧдласъяслӧн лыддьӧг, кутшӧмъясӧс веськӧдӧма могъяс решитӧм да шӧр мероприятие да (либӧ) мероприятиеяс збыльмӧдан бӧртасъясӧдз воӧдчӧм вылӧ,” кывъяс;
8) 30 пунктын: 
а) медводдза абзацын “ӧтув збыльмӧдысьяскӧд (канму уджтасын участвуйтысьяскӧд) сӧгласуйтӧмӧн” кывъяс киритны;
б) мӧд абзац гижны тадзи:
“Кывкутӧмӧн збыльмӧдысь примитӧ индӧм помшуӧмъяссӧ ӧтув збыльмӧдысьяскӧд да (либӧ) канму уджтасын участвуйтысьяскӧд сӧгласуйтӧмӧн сэк, кор найӧс вежӧм вӧсна вежсьӧны канму уджтасса тайӧ участвуйтысьяслӧн да (либӧ) ӧтув збыльмӧдысьяслӧн мероприятиеясыс. Сідзжӧ кывкутӧмӧн збыльмӧдысь примитӧ индӧм помшуӧмъяссӧ сэк, кор планируйтан вежсьӧмъясыс оз тӧдчыны канму уджтаслӧн шӧр параметръяс вылӧ, кутшӧмъясӧс вынсьӧдӧма Коми Республикаса Веськӧдлан котырӧн, да на вӧсна оз лёкмыны канму уджтасса торъя мога индикаторъяслӧн да петкӧдласъяслӧн планӧвӧй значениеясыс, а сідзжӧ оз содны канму уджтасса шӧр мероприятиеяс збыльмӧдан кадколастъясыс.”;
9) 301 пункт гижны тадзи:
“301. Збыльмӧдан планӧ вежсьӧмъяссӧ пыртӧны канму уджтасӧ          вежсьӧмъяс пыртӧм йылысь Коми Республикаса Веськӧдлан котырлысь нормативнӧй инӧда акт примитан лунсянь 10 уджалан лун чӧжӧн  сы могысь, медым петкӧдлыны сэні канму уджтасӧ пыртӧм вежсьӧмъяссӧ. Збыльмӧдан планлысь стӧчмӧдӧм редакцияыс сетсьӧ Коми Республикаса экономика министерствоӧ да  Коми Республикаса сьӧм овмӧс министерствоӧ сэтчӧ вежсьӧмъяс пыртан лунсянь 3 уджалан лун чӧжӧн.”;
10) содтыны татшӧм сюрӧса 302 пункт:
“302. Збыльмӧдан планӧ вежсьӧмъяссӧ пыртӧмыс збыльмӧдсьӧ сы могысь, медым лӧсьӧдны сійӧс ӧнія финансӧвӧй вося косму тӧлысь 1 лун, сора тӧлысь 1 лун, йирым тӧлысь 1 лун кежлӧ Коми Республикаса республиканскӧй сьӧмкудлӧн своднӧй сьӧмкуд росписьлӧн петкӧдласъяс серти (медицинскӧя быть страхуйтан сьӧмкудйысь ӧтдор фондъясӧ вуджӧдӧм сьӧмсӧ артавтӧг), ӧнія вося косму тӧлысь 20 лунӧдз, сора тӧлысь 20 лунӧдз, йирым тӧлысь 20 лунӧдз кадколастӧ (лӧсялӧмӧн).
Ӧттшӧтш (сэк, кор) стӧчмӧдсьӧны торъя мога индикаторъяслӧн да петкӧдласъяслӧн значениеясыс, кутшӧмъяс петкӧдлӧны шӧр мероприятие да (либӧ) мероприятие збыльмӧдан бӧртасъясӧдз воӧдчӧмсӧ, кутшӧмъяс          йитчӧмаӧсь шӧр мероприятиеяс да (либӧ) мероприятиеяс сьӧмӧн могмӧдан ыджда вежӧмкӧд, а сідзжӧ контрольнӧй лоӧмторъяслысь лыддьӧгсӧ да налысь воан кадколастъяссӧ стӧчмӧдӧмкӧд (сэк, кор).
Збыльмӧдан планӧ индӧм вежсьӧмъяссӧ пыртӧны ӧтув збыльмӧдысьяскӧд да (либӧ) канму уджтасын участвуйтысьяскӧд сӧгласуйтӧмӧн сэк, кор найӧс вежӧм вӧсна вежсьӧны налысь шӧр мероприятиеяс да (либӧ) мероприятиеяс сьӧмӧн могмӧдан ыдждаыс, торъя мога индикаторъяслӧн да петкӧдласъяслӧн значениеясыс, кутшӧмъяс петкӧдлӧны шӧр мероприятиеяс да (либӧ) мероприятиеяс збыльмӧдан бӧртасъясӧдз воӧдчӧмсӧ, а сідзжӧ контрольнӧй лоӧмторъясыс.”;
11) 32 пунктын:
а) кӧкъямысӧд абзац киритны;
б) ӧкмысӧд абзацын “6. Канму уджтас” кывъяс вежны “5. Канму уджтас” кывъясӧн;
в) дасӧд абзацын “7. Канму уджтас” кывъяс вежны “6. Канму уджтас” кывъясӧн;  
12) 382 пунктын “Коми Республикаса сьӧм овмӧс министерствокӧд ӧтвылысь” кывъяс киритны;
13) 45 пунктын:
а) “а1” пунктулын “канму уджтасса мероприятиеяс” кывъяс вежны    “канму уджтас” кывъясӧн;
б) “г” пунктулын “збыльмӧдӧмсӧ.” кыв вежны “збыльмӧдӧмсӧ;” кывйӧн;
в) содтыны татшӧм сюрӧса “д” пунктув:
“д) сетӧны кывкутӧмӧн збыльмӧдысьлы канму уджтас вынсьӧдӧм йылысь нормативнӧй инӧда актӧ да канму уджтас збыльмӧдан планӧ вежсьӧмъяс пыртӧм серти вӧзйӧмъяссӧ.”;
14) 46 пунктын:
а) “а” пунктулын “канму уджтасса мероприятиеяс” кывъяс вежны     “канму уджтас” кывъясӧн;
б) “д” пунктулын “збыльмӧдӧмсӧ.” кыв вежны “збыльмӧдӧмсӧ;” кывйӧн;
в) содтыны татшӧм сюрӧса “е” пунктув:
“е) сетӧны канму уджтас кывкутӧмӧн збыльмӧдысьлы да ӧтув збыльмӧдысьлы канму уджтас вынсьӧдӧм йылысь нормативнӧй инӧда актӧ да канму уджтас збыльмӧдан планӧ вежсьӧмъяс пыртӧм серти вӧзйӧмъяс.”;
15) Пӧрадок дорӧ 1 №-а содтӧдын:
а) “Уджтас збыльмӧдан этапъяс да кадколастъяс” позиция бӧрын содтыны татшӧм сюрӧса позиция:
“Уджтас серти збыльмӧдан дінму проектъяс (проектъяс)”;
б) “Уджтас сьӧмӧн могмӧдан ыджда” позиция бӧрын содтыны татшӧм сюрӧса позиция:
“Уджтас серти збыльмӧдан дінму проектъяс (проектъяс) сьӧмӧн могмӧдан ыджда”;
16) Пӧрадок дорӧ 2 №-а содтӧдын:
а) “Уджтасув збыльмӧдан этапъяс да кадколастъяс” позиция бӧрын содтыны татшӧм сюрӧса позиция:
“Уджтасув серти збыльмӧдан дінму проектъяс (проектъяс)”;
б) “Уджтасув сьӧмӧн могмӧдан ыджда” позиция бӧрын содтыны татшӧм сюрӧса позиция:
“Уджтасув серти збыльмӧдан дінму проектъяс (проектъяс) сьӧмӧн      могмӧдан ыджда”.

